
Che per dâse do gran ton

Dixan cose da legnâli

E da mette in to Lunajo.



Peo se vanta da conquista

Ch'o l hà fæto a primma vista

D’un oggetto immaginajo,

In virtù, o nö dixe cæo,

Ma in ta faccia ben ammiæo,

P vêu dî de so bellesse....

Debolesse! debolesse!



Lucco noto, e conosciûo

Pe-un gran palazziâ çernûo,

O no conta in serietæ

Ch’o l’hà fæto un affaron

Da guagnâ mezo mjon!

Senza tiâ fêua de dinæ?

In virtù, o nö dixe cæo,

Ma in to muro ben ammiæo,

O vêu dî da so sveltessa....

Debolessa! debolessa!



Osservæ un pö, se voeì rïe,

Cajo sempre avanti ao spegio

Con e gambe arrensenïe,

Chi no vêu vegnî mai vegio...:

Comme a scimia o fà mill’atti,

O l’hà i baffi comme i gatti,

Che o se tenze sempre e stïa

Per voeì mette a tutti puïa....

O racconta serio e dûo

(E con dâse un ton marziale)

Quell’incontro ch’o l'hà avûo....

